
3 GIPUZKOAKO LURRALDE HISTORIKOKO XEDAPEN OROKORRAK  
ALDUNDIA - OGASUNA ETA FINANTZAK  
2001eko azaroaren 21eko 1165/2001 Foru Agindua, 
504,505,506,507,508,510,524,551,552,572 eta 580 ereduak onartzen dituena.  

 

GIPUZKOAKO FORU ALDUNDIA 

OGASUN ETA FINANTZA DEPARTAMENTUA 

Azaroaren 21(e)ko 1.165/2001 Foru Agindua, Zerga Bereziei buruzko 
504, 505, 506, 507, 508, 510, 524, 551, 552, 572 eta 580 ereduak, eta 
Ondare Eskualdaketen eta Egintza Juridiko Dokumentatuen gaineko 
Zergari buruzko aitorpen-likidaziorako 30A eredua (egintza juridiko 
dokumentatuen barruko merkataritza agirien modalitatea) onartzen 
dituena.  

46/1998 Legeak 23. artikuluan dioenez, 2002. urtetik aurrera moneta sisteman bakarrik 
euroa erabiliko da kontu-unitate gisa, eta zenbateko monetarioak adierazten dituzten 
tresna juridiko guztietan euro kontu-unitatea erabiliko da.  

Gauzak horrela, 2002ko urtarrilaren 1etik aurrera, bakarrik euro kontu-unitatean bete eta 
aurkeztu beharko dira zerga informazioarekin edo egun horren aurretik edo ondoren 
gertatutako zerga-gaiekin zerikusia duten aitorpen, aitorpen-likidazio, ordainketa-agiri 
eta aitorpen informatibo guztiak.  

Foru agindu honen helburu bakarra aurreko ereduetan pezeta kontu-unitateari buruzko 
aipamen guztiak ezabatzea eta eredu horiek moneta unitate berrira egokitzea da.  

Eredu horiek 2002. urtean erabili behar dira lehenik, Euroa sartzeari buruzko 
abenduaren 17ko 46/1998 Legeak 12. artikuluan aipatutako aldaketa epea bukatu 
ondoren. Izan ere, epe hori 2001eko abenduaren 31n amaituko da.  

Horren indarrez, hau, 

XEDATU DUT 

1. artikulua.  504 eredua onartzea. 

Bat.  504 eredua onartu da: Europako Batasunaren gainerako estatuetatik Fabrikazio Zerga Bereziei 
lotutako produktuak jasotzeko baimenaren eskaera. Foru agindu honen 1. eranskinean ageri da. 

Bi.  Bi ale dauzka eredu horrek: 

—Interesatuaren alea. 

—Zerga Administrazioaren alea. 



Hiru.  504 eredua Europako Batasuneko erregimen eteneko zirkulaziotik datozen zerga bereziei lotutako 
ondasunak jaso nahi dituzten erregistratu gabeko operadoreek aurkeztu beharko dute, bai eta igorpen 
bermatuen sisteman ari diren jasotzaileek eta urrutiko salmentaren sisteman ari diren zergetarako 
ordezkariek Batasuneko erregimen ez-eteneko zirkulaziotik datozen zerga bereziei lotutako ondasunak 
jasotzen dituztenean ere. Aipatu eredua eragiketa bakoitzeko aurkeztuko da, eta horrekin batera 
eskatzailea enpresaria dela eta, hala behar denean, berariazko xedapenetan jasotako obligazioak bete 
direla frogatzeko behar den dokumentazioa aurkeztu beharko da. Bakarrik eskaera batean sartu ahal 
izango dira hornitzaile bakar batek luzatu dituen eta Hidrokarburoen Zerga, Tabako Laboren Zerga edo 
Alkoholaren eta Edari Alkoholdunen Zerga Berezien esparru objetiboan sartuta dauden produktuak.  

  

Urrutiko salmenten sisteman izan ezik, eskaerarekin batera bermea eratu beharko da, hartu nahi diren 
produktuen kuoten adinakoa. Gerora sor daitezkeen zergen ordainketari erantzungo dio berme horrek.  

2. artikulua.  505 eredua onartzea. 

Bat.  505 eredua onartu da: Europako Batasuneko gainerako estatuetako zerga bereziei lotutako 
produktuak jasotzeko baimena. Foru agindu honen 2. eranskinean ageri da.  

Bi.  Hiru ale dauzka eredu horrek: 

—Interesatuaren alea. 

—Hornitzailearen alea 

—Zerga Administrazioaren alea. 

Hiru.  Ogasun eta Finantza Departamentuko Zeharkako Zergak Kudeatzeko Zerbitzuak, aurreko 
artikuluaren azken paragrafoan aipatutako bermeak zerga estali duela egiaztatu ondoren, eredu hau 
baimenduko du, eta hornitzailearen alea eta interesatuarena emango ditu.  

3. artikulua.  506 eredua onartzea. 

Bat.  Gordailu fiskalean sartzeagatik itzulketa eskatzeko 506 eredua onartu da. Foru agindu honen 3. 
eranskinean ageri da da. 

Bi.  Bi ale dauzka eredu honek: 

—Administrazioaren alea. 

—Eskatzailearen alea. 

Hiru.  506 eredua aurkeztu behar da helburuko estatu kidean produktuak jaso diren hiruhilabetea amaitu 
ondorengo hilabetearen lehen hogeita bost eguneko epean.  

4. artikulua.  507 eredua onartzea. 

Bat.  Igorpen bermatuen sistemarengatik itzulketa eskatzeko 507 eredua onartu da. Foru agindu honen 4. 
eranskinean ageri da. 

Bi.  Bi ale dauzka eredu honek: 

—Administrazioaren alea. 

—Eskatzailearen alea. 



Hiru.  507 eredua aurkeztu behar da helburuko estatu kidean produktu igorrien zerga bereziak ordaindu 
diren hiruhilabetea amaitu ondorengo hilabetearen lehen hogeita bost eguneko epean. 

5. artikulua.  508 eredua onartzea. 

Bat.  Urrutiko salmenten sistemarengatik itzulketa eskatzeko 508 eredua onartu da. Foru agindu honen 5. 
eranskinean ageri da. 

Bi.  Bi ale dauzka eredu honek: 

—Administrazioaren alea. 

—Eskatzailearen alea. 

Hiru.  508 eredua aurkeztu behar da helburuko estatu kidean produktu bidalien zerga bereziak ordaindu 
diren hiruhilabetea amaitu ondorengo hilabetearen lehen hogeita bost eguneko epean. 

6. artikulua.  510 eredua onartzea. 

Bat.  Europako Batasuneko beste estatuetatik jasotako eragiketak aitortzeko 510 eredua onartu da. Foru 
agindu honen 6. eranskinean ageri da. 

Bi.  Operadore erregistratuek, erregistratu gabeek, ordezkari fiskalek eta jasotzaile ez-baimenduek egiten 
dituzten aitorpenetan batasun barruko zirkulazioan jaso dituzten produktuen mugimenduak baino ez dira 
azalduko. Horretarako, 510 eredua erabiliko dute jasotako produktuei eragiten dien Zerga Berezia edozein 
dela ere.  

Hiru.  Subjektu pasiboek aurkeztu beharko dituzte eragiketen aitorpenak, hilabete edo hiruhilabete natural 
bakoitzean, dagokionaren arabera, baita izakinak bakarrik dituztenean ere.  

Lau.  Eragiketei buruzko 510 aitorpen eredua sortzapenak gertatu diren hilabetea amaitu eta bigarren 
hilabeteko lehen bost lanegunen barruan aurkeztuko dituzte subjektu pasiboek edo, hala badagokio, 
sortzapenak gertatu diren hiruhilekoa amaitu eta bigarren hilabeteko lehen bost egunen barruan. 

7. artikulua.  524 eredua onartzea. 

Bat.  Alkoholaren eta Edari Alkoholdunen gaineko Zerga Bereziak itzultzeko eskaerari buruzko 524 
eredua onartu da. Foru agindu honen 7. eranskinean ageri da.  

Bi.  Bi ale dauzka eredu honek: 

—Interesatuaren alea. 

—Zerga Administrazioaren alea. 

Hiru.  Eredu hori aurkeztu beharko dute elikagaiak eta alkoholik gabeko edariak edo janari beteak edo 
bestelakoak egiteko aromatizanteen fabrikazio prozesuetan alkohola eta edari alkoholdunak erabiltzeko 
baimena duten ustiapen industrialen titularrek, Zerga Berezien Legeak 22. artikuluan jasotako 
baldintzetan. Haiek kontsumitutako produktuetan jasandako kuoten itzulketa eskatzea da ereduaren 
helburua.  

Lau.  Hiruhilabete natural bakoitzaren epemuga amaitu ondorengo lehen hogeita bost egunetan 
aurkeztuko da 524 eredua. 

8. artikulua.  551 eredua onartzea pezetatan eta eurotan. 



Bat.  Zerga Berezien Erregelamenduak 29. artikuluaren 1 apartatuan jasotakoaren arabera (uztailaren 7ko 
1.165/1995 Errege Dekretuaren bidez onartua), 551 eredua onartu dira, astean egindako agiri 
laguntzaileen eta agiri laguntzaile erraztuen zerrenda egiteko. Foru agindu honen 8. eranskinean sartuta 
dago eredua. 

Bi.  Eredu hau bi ale ditu: 

—Administrazioaren alea. 

—Subjektu pasiboaren alea. 

Hiru.  Agiri laguntzaileak luzatzen dituztenek 551 eredua erabiliko dute, hau da, aste bakoitzean 
luzatutako agiriak zerrendatzen dituena. 

Lau.  551 eredua bertan aipatutako datuei dagokien astea amaitu eta ondorengoan aurkeztuko da.  

  

9. artikulua.  552 eredua onartzea. 

Bat.  Zerga Berezien Erregelamenduak 32. artikuluaren 3 apartatuan jasotakoaren arabera (uztailaren 7ko 
1.165/1995 Errege Dekretuaren bidez onartua), 552 eredua onartu dira, astean batasun barruko trafikoan 
jasotako agiri laguntzaileen eta agiri laguntzaile erraztuen zerrenda egiteko. Foru agindu honen 9. 
eranskinean jasota dago eredua.  

Bi.  Eredu hau bi ale ditu: 

—Administrazioaren alea. 

—Subjektu pasiboaren alea. 

Hiru.  Batasunaren gainerako lurralde eremutik Fabrikazio Zerga Bereziei atxikitako produktuak 
erregimen etenean jasotzen dituztenek agiri laguntzailearen 2., 3. eta 4. aleak aurkeztu behar dituzte, 
produktua noiz eta non jaso duten bertan adierazita. Gainera, hartu izanaren ziurtagiria izenpetu eta 
adostasuna espresuki adieraziko dute; horrekin batera, mota eta kopuruan izandako diferentziak 
adieraziko dituzte, halakorik egonez gero agirian adierazitako produktuen eta benetan jasotakoen artean. 
Astean jasotako agiriak laburbiltzen dituen 552 ereduarekin batera aurkeztuko dira ale horiek.  

Lau.  552 eredua produktuak jasotzen diren astea amaitu eta ondorengoan aurkeztu behar da. 

10. artikulua.  572 eredua onartzea. 

Bat.  Hidrokarburoen gaineko Zerga itzultzeko eskaerari buruzko 572 eredua onartu da. Foru agindu 
honen 10. eranskinean ageri da. 

Bi.  Bi ale dauzka eredu horrek: 

—Interesatuaren alea. 

—Zerga Administrazioaren alea. 

Hiru.  Eredu hori aurkeztu beharko dute Zerga Berezien Legeak 50.1 artikuluaren 1. tarifan aipatutako 
erregai eta karburanteak erabiltzeko baimena duten ustiapen industrialen titularrek, erregai eta karburante 
gisa erabili ez dutenean. Haiek kontsumitutako produktuetan jasandako kuoten itzulketa eskatzea da 
ereduaren helburua.  



Lau.  Hiruhilabete natural bakoitzaren epemuga amaitu ondorengo lehen hogeita bost egunetan 
aurkeztuko da 572 eredua. 

11. artikulua.  580 eredua onartzea. 

Bat.  Tabako laboreen fabrika eta gordailu fiskaletan egindako eragiketak aitortzeko 580 eredua onartu 
da. Foru agindu honen 11. eranskinean ageri da. 

Bi.  Bi ale dauzka eredu honek: 

—Administrazioaren alea. 

—Subjektu pasiboaren alea. 

Hiru.  580 eredua fabrika eta gordailu fiskalei dagozkien aitorpenetarako erabiliko da soil-soilik. 

Lau.  580 eredua sortzapenak gertatu diren hilabetea amaitu eta ondorengo bigarren hilabeteko lehen bost 
lanegunen barruan aurkeztu beharko dituzte subjektu pasiboek. 

  

12. artikulua.  504, 505, 506, 507, 508, 510, 524, 551, 552, 572 eta 580 ereduak aurkezteko tokia. 

Foru agindu honetan onartu diren eredu guztiak, 505 eredua izan ezik, Ogasun eta Finantza 
Departamentuko Zeharkako Zergak Kudeatzeko Zerbitzuaren bulegoetan aurkeztu behar dira. 

13. artikulua.  30A eredua onartzea. 

Bat.  Ondare Eskualdaketa eta Egintza Juridiko Dokumentatuen gaineko Zerga aitortu-likidatzeko 30A 
eredua onartu da (egintza juridiko dokumentatuen kontzeptua). Foru agindu honetan 12. eranskin gisa 
ageri da. 

Bi.  Aipatu ereduak bi ale izango ditu: Administrazioarena, etiketa autoitsasgarria eramango duena; eta 
interesatuarena. Giro funtzioa betetzen duten edo ganbio letra ordezkatzen duten merkataritza 
dokumentuak egitean aurkeztuko da.  

Eskudirutan ordaintzeko eredu hau, orobat, ganbio letretan 192.323,87 eurotik gorako kopurua gainditzen 
denean ere aurkeztuko da. 

Hiru.  Eredu hau Gipuzkoako Foru Aldundiko Ogasun eta Finantza Departamentuko bulegoetan erosi 
ahal izango da bakarrik (Donostiako Errotaburu pasealekuko 2. zenbakia).  

14. artikulua.  30A eredua aurkezteko tokia eta epea. 

Behar bezala bete ondoren, 30A eredua Zergabilketa Erregelamenduaren arabera laguntzaile gisa aritzeko 
baimenduta dauden entitateetan aurkeztuko da, aurretik kalkulatutako zerga zorra ordaintzeko. 

Entitateak interesatuaren alea itzuliko dio aurkezleari, zigilua jarri eta gero, etiketa itsasgarria jarriko dio 
efektu merkantilari, eta ereduan jasotako administrazioaren alea bidaliko dio Administrazioari. 

Eredua entitate laguntzailean aurkezteko epea hogeita hamar egunekoa izango da Zergaren sortzapena 
gertatzen denetik aurrera. Edozein kasutan, efektua epemugara iritsi aurretik aurkeztuko da edo, hala 
badagokio, eskualdaketa eguna baino lehen. 

Amaierako xedapena. 



Foru agindu hau 2002ko urtarrilaren 1ean jarriko da indarrean. 

Donostia, 2001eko azaroaren 22a.—Antton Marquet Artola, Ogasun eta Finantza Departamentuko Foru 
Diputatua. 

